Հիմնավորում
<< Հայաստանի Հանրապետության 2009 թվականի մայիսի 21-ի
N 562-Ն որոշման մեջ փոփոխություններ կատարելու մասին >> ՀՀ կառավարության որոշման նախագծի
Անհրաժեշտություն. 
Երկրում իրականացվող տնտեսական և քաղաքական բարեփոխումները հրատապ դարձրեցին ՏԻՄ-երի կողմից իրականացվող աշխատանքների արդյունավետության և որակի բարձրացումը: Պետության ժողովրդավարացման պայմաններում, այդ գործընթացները պետք է ուղեկցվեին ՏԻՄ-երի հաշվետվողականության ապահովման և որոշումների կայացման գործում բնակչության ներգրավման համար համապատասխան պայմանների ու մեխանիզմների ստեղծմամբ: Այդ նպատակներին հասնելու արդիական և արդյունավետ ճանապարհներից է ՏԻՄ-երի տեղեկատվայնացումը, որն ուղեկցվում է նաև տեղական տեղեկատվական հասարակության ձևավորմամբ և զարգացմամբ:

Տեղեկատվական տեխնոլոգիաների լայն կիրառումը նպաստավոր պայմաններ է ստեղծում տեղական ինքնակառավարման ոլորտի կատարելագործման, ՏԻՄ-երի գործունեության արդյունավետության և որակի բարձրացման, թափանցիկության և հրապարակայնության ապահովման, նրանց կողմից քաղաքացիներին և կազմակերպություններին մատուցվող ծառայությունների որակի բարձրացման, դրանք առավել մատչելի դարձնելու, համայնքային բյուջեները և սեփականությունն առավել արդյունավետ կառավարելու, քաղաքացիների կողմից ՏԻՄ-երի գործունեությունը վերահսկելու և կոռուպցիոն ռիսկերը նվազեցնելու համար:   

Այդ իսկ պատճառով <<Հայաստանի Հանրապետության 2009 թվականի մայիսի 21-ի թիվ 562-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունուման անհրաժեշտությունը պայմանավորված է Հայաստանի Հանրապետության մարզպետների կողմից տեղեկատվական տեխնոլոգիաների ներդրման և զարգացման ոլորտում իրականացվող գործառույթների կատարման աշխատանքների գնահատմամբ:
Ընթացիկ իրավիճակը և խնդիրները.

Հայաստանի Հանրապետության 2009 թվականի մայիսի 21-ի <<Հայաստանի Հանրապետության մարզպետների կողմից կատարված աշխատանքների գնահատման կարգը, Հայաստանի Հանրապետության մարզպետների կողմից կատարված աշխատանքների գնահատման չափորոշիչները, ինչպես նաև դրանց հիման վրա ձևավորվող գնահատականների միավորները հաստատելու մասին>> N 562-Ն որոշմամբ Հայաստանի Հանրապետության մարզպետների կողմից տեղեկատվական տեխնոլոգիաների ներդրման և զարգացման ոլորտում իրականացվող գործառույթների կատարման աշխատանքները չեն գնահատվել, իսկ որոշման ընդունման դեպքում այսուհետ կգնահատվեն:

Կարգավորման նպատակը և բնույթը.

<<Հայաստանի Հանրապետության 2009 թվականի մայիսի 21-ի թիվ 562-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունումամբ տեղեկատվական տեխնոլոգիաների ներդրման և զարգացման ոլորտում տեղի կունենա ՀՀ մարզպետների կատարած աշխատանքների  արդյունավետության բարձրացում:
Նախագծի մշակման գործընթացում ներգրավված ինստիտուտները և անձինք

Նախագծի մշակմանը այլ ինստիտուտներ և անձինք չեն մասնակցել:

Ակնկալվող արդյունքը

Նախագծի ընդունմամբ կբարձրանա <<Հայաստանի Հանրապետության 2009 թվականի մայիսի 21-ի թիվ 562-Ն որոշման գործունեության արդյունավետությունը:
Տ Ե Ղ Ե Կ Ա Ն Ք

ՀԱԱՅԱՍՏԱՆԻ ՀԱՆՐԱՊԵՏՈՒԹՅԱՆ 2009 ԹՎԱԿԱՆԻ ՄԱՅԻՍԻ 21-Ի ԹԻՎ 562-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

<<Հայաստանի Հանրապետության 2009 թվականի մայիսի 21-ի թիվ 562-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք

ՀԱԱՅԱՍՏԱՆԻ ՀԱՆՐԱՊԵՏՈՒԹՅԱՆ 2009 ԹՎԱԿԱՆԻ ՄԱՅԻՍԻ 21-Ի ԹԻՎ 562-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

<<Հայաստանի Հանրապետության 2009 թվականի մայիսի 21-ի թիվ 562-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ կամ լրացումներ կատարելու անհրաժեշտություն չկա:

Իրավական ակտի նախագծմանը և քննարկմանը հասարակությունը մասնակցություն չի ունեցել, քանի որ այն լայն հասարակական շահերի խնդիրներ չի շոշափում:

